
Аннотация 
Бұл мақалада авторлар «Рухани жаңғыру» шеңберіндегі жаңартылған мазмұны бойынша 

мектеп бағдарламасының мəселелерін қарастырады.  
Аннотация 

В данной статье авторы рассматривают вопросы школьной программы по обновленному 
содержанию в рамках «Рухани жаңғыру». 

Abstract 
In this article, the authors discuss the issues of the school program according to the updated 

contents within the «Rouhani gear».  

Елімізде білім беру жүйесінде үлкен өзгерістер мен жаңарулар жүріп жатқаны 

бəрімізге мəлім. Білім беру саласы – қай елде болмасын, даму мен өзгеріске түсіп 
тұратын негізгі сала. Білімді елдің болашағы жарқын, келешегі кемел болатыны анық. 
Көптілді тұлға даярлау міндетін алға қойып отырған бүгінгі уақыт талабы қазақ тілінің 
қоғамдық – əлеуметтік сұранымға сай меңгертілуін қажет етеді. Қазақстанның қазіргі 
білім саласындағы өзгерістері бүгінгі таңда өзекті мəселе.  Мектеп бағдарламасы 
бойынша орыс тілді мектептерде қазақ тілі пəні аптасына 5 рет өтеді, жылына 170 сағат 
берілген. «Қазақ тілі мен əдебиеті» пəнінен жаңартылған мазмұндағы үлгілік оқу 
бағдарламасы негізінде жазылды. 1-3, 5-8 сыныптар аралығында жаңартылған 
бағдарлама бойынша сабақтар өткізіліп жатыр. Мысалы, 5-8-ші сыныптарда бағдарлама 
мазмұны бөлімдерге бөлінеді. Бөлімдерден бөлімшелер құрайды. Олар əр сыныптар 
бойынша күтілетін нəтижелер түрінде оқыту мақсаттарынан тұрады.  

Оқулықтарда оқушылардың сыни ойлау қоршаған орта мен қарым–қатынас жасау 
дағдысын қалыптастыратын, əртүрлі жанрда мəтін құрап, шығармашылық қабілетін 
ұштайтын оқу мəтіндері мен тапсырмалар берілген. Оқулықтардағы тапсырмалар 
тыңдалым, оқылым, айтылым, жазылым бойынша жүйеленеді. Тақырыптың 

ерекшелігіне қарай сөйлесім əрекетінің түрлерін кешенді түрде қолдану міндеттеледі. 
Оқытудың басты мақсаты – оқушылардың сөйлеу мəдениетін қалыптастыру, өз ойын 
сауатты, анық жəне дұрыс жеткізе білуге дағдыландыру. Тілдің əдеби нормаларын жетік 
білу мен грамматикалық ережелерді дұрыс қолдану оқушының өзіндік ой-пікірін, көз 
қарасын, сезім – түйсігін басқаларға жеткізуге көмектеседі.  

Елбасының «Болашаққа бағдар: рухани жаңғыру» атты мағынасы терең еңбегіндегі 
туған жер, патриотизм, өз елінің мəдениеті мен салт-дəстүріне елжандылықпен атсалысу, 
Қазақстанның қасиетті рухани құндылықтары немесе «Қазақстанның киелі жерлерінің 
географиясы» жобасын іске асыру жұмыстарын білім беру ісі мен ғылым саласы 
өкілдерінің қызметінсіз көзге елестету еш мүмкін емес дер едік. Сондықтан да мұны ел 
Президенті: «...бұл білім беру саласында ауқымды өлкетану жұмыстарын жүргізуді, 
экологияны жақсартуға жəне елді мекендерді абаттандыруға баса мəн беруді, жергілікті 
деңгейдегі тарихи ескерткіштер мен мəдени нысандарды қалпына келтіруді көздейді. 
Патриотизмнің ең жақсы үлгісі орта мектепте туған жердің тарихын оқудан көрініс тапса 
игі» деп орынды ескертеді. Аталған игілікті шараларды өз сабақтарымызда əрдайым 
жүргіземіз. Мысалы, «Отан – отбасынан басталады» атты бөлімінде Отанға деген 
сүйіспеншілікті, əділеттілікті, шыншылдықты, қарапайымдылықты, достық сезімді мұра 
етіп қалдырып отырамыз. Кез келген отбасында тəрбие сол отбасының ерте замандардан 
бері қалыптасқан өмірлік тəрбие дəстүрімен жүзеге асады. Халықтық тəрбие – қоғамдық 
тəрбие. 

Əрбір мақал мəтел, ертегі өз орнында айтылып, отбасының дəстүрі мен рухына 
сəкес келіп, оқушыларға түсінікті əрі жүрегіне жақын болса, отбасындағы жақсы бір 
рухани сабаққа айналады. Келтірілген мақал мəтелдер, нақыл сөздер идея жағынан да өз 
халқымыздың теңдесіз шығармасы ретінде ел ішінде кеңінен таралған. «Мақалсыз сөз 
болмайды, кірпішсіз үй болмайды»-деп бекер айтылмаған. Ұстаздар мен ата-аналар, 
оқушылар мен қарым-қатынасқа осы көркем сөздерді жиі қолданып, мағынасын олардың 
санасына сіңіріп отырса тəрбиенің де дұрыс болуына септігін тигізетініне сенімдіміз.  

Жаңа оқыту технологиясының негізгі мақсаты – білімгерді өз бетімен ізденуге 
үйрету, олардың танымдық жəне шығармашылық икемділіктерін дамыту. Қазіргі кезде, 
тірек белгілері арқылы оқыту технологиясы жиірек пайдаланылып жүр. Мұның мақсаты 
білім, білік, дағдыны қалыптастыру, оқытуды жеделдету. 

«Рухани Жаңғыру» бағдарламасы Мəңгілік ел идеясымен тікелей қабысып 
жатқандықтан, жаңартылған білім мазмұны аясында 1-8 сынып оқушылары 
жаңартылған білім мазмұнына көштті. Ерекшелігі əр бір пəннің мазмұны тікелей 
«Рухани жаңғыру» бағдарламасына негізделіп жасалған. 

Қорыта айтқанда, қазіргі таңда қоғам сұранысын қанағаттандыру үшін білімді ғана 
емес, танымдық ізденісі жоғары деңгейдегі мамандарды даярлау қажет. Мұндай 
мамандарды даярлау үшін, жаңа оқыту технологияларын кеңінен пайдалана отырып, 
жаңашылдық деңгейдегі танымдық, ғылыми зерттеу жұмыстарын жолға қоя отырып, 
оқытушы өзінің танымдық, құзіреттілік білім мен біліктілігін арттырғанда ғана 
жаңғыртылған білімге сай мамандар дайындайды. 

Елбасы Н. Ə. Назарбаевтың «Болашаққа бағдар: Рухани жаңғыру» мақаласы 
шыққалы бері барлық жағынан рухани жаңғыру жүйесі қолға алынғаны белгілі. Білім 
саласына да рухани жаңғыру керек. Ол дегеніміз оқытушының біліктілігі мен білімінің 
арқасында көрінетін дүние. Өзі жаңғырып, өзі өзгеріп, өзінің кəсіби шеберлігін арттырып 
отырған оқытушы ғана рухани жаңғыруға сай білім нəрін құя алады. 

ретінде  адам өмірінің бақытының мағынасы жоғары моральдық тұлғаны тəрбиелеу жəне 
оның педагогикалық этикасының сарқылмас көзі болып табылады. 

Аннотация 
Нравственно-этические заветы  И. Алтынсарина  по-прежнему звучат актуально.  Вся 

многогранная  деятельность Ибрая Алтынсарина  как педагога-просветителя, ученого, поэта, 
пронизана размышлениями о сущности нравственности, смысле человеческого существования 
и счастья, воспитания  высоконравственной личности, и его педагогическая этика 
представляется неиссякаемым родником нравственного вдохновения. 

Abstract 
The moral and ethical covenants of I. Altynsarin still sound relevant. All the multifaceted activities 

of Ibrai Altynsarin as a teacher, educator, scientist, poet, full of reflections of the essence of morality, 
the meaning of human existence and happiness, education of a moral personality, and his pedagogical 
ethics seem to be an inexhaustible source of moral inspiration. 
 

Түйінді сөздер: «Рухани жаңғыру», өзекті, бағдарлама, ағартушы, ғылым, тəрбие, ой, 
тұлға. 

Ключевые слова:актуальность, программа, просветитель, ученый, воспитание, смысл, 
личность. 

Keywords: relevance, education, program, educator, scientist, sense, personality. 
 

Елбасы Нұрсұлтан Назарбаевтың Қазақстан халқына арналған Жолдауында  
„Рухани жаңғыру“ Қазақстанды жедел əрі жан-жақты жаңартудың негізін қалау 
мақсатында басты  міндеттерді айқындап берді. 

Соның ішінде заманауи білім берудің өзекті бағыттары білім беру мен кəсіптік 
даярлау «парасатты экономиканың» негіздерін қалыптастыру, жаңа технологияларды, 
идеялар мен көзқарастарды пайдалану, инновациялық экономиканы дамыту-бүгінгі 
таңда білім беру құрылымының маңызды элементтірінің біріне айналуда дүние жүзінде 
білім сапасының көлеміне, ойлау деңгейіне байланысты болады. 

Осы тұрғыда бүгінгі күні жаңа технологияның тиімді əдіс-тəсілдердін жас 
ұрпаұтың бойына сіңіріп, қоршаған ортаны қорғау арқылы экологиялық тəрбие беру 
ұстаздардың басты міндеті болып отыр. Ол үшін əрбір ұстаз үнемі шеберлігін арттырып 
отырмаса, бала білімнің дамуы төмендейді. 

Тəуелсіз ел тірегі-білімді, еңбекқор ұрпақ екені даусыз. Білімсіз елдің ертені жоқ 
екені айдан анык. Елбасы білім беру мəселесің назардан тыс қалдырмайды. 

Қазіргі кəсіптік мектеп колледж бітірушіге қояр заман талабы жоғары. Бұл күндері 
жұмыс берушіге өз ісі маманының білгірі керек. Болашак маман: 

1. Өз бетінше жұмыс істеуге дағдыланған, əр түрлі проблемаларды өздігінен шеше 
алатын алған білімін пайдалана білетіндер. 

